PANDUAN PERMOHONAN PEMBIAYAAN BERSASAR PENGELUARAN
HASIL LADANG myGAP DAN myOrganic SUBSEKTOR TANAMAN

1) TUJUAN
Pembiayaan bersasar pengeluaran hasil ladang myGAP dan myOrganic ini bertujuan
menggalakkan pengeluaran hasil pertanian yang selamat dimakan serta meningkatkan
produktiviti ladang. Melalui program ini, bantuan kewangan disalurkan bagi menampung
kenaikan kos input pertanian seperti benih, baja dan racun. Selain itu, ia turut
menggalakkan pengusaha mengamalkan serta mengekalkan pensijilan amalan
pertanian baik, seterusnya memastikan bekalan makanan negara kekal mencukupi,

selamat dan terjamin.

2) OBJEKTIF

Bagi memastikan pelaksanaan pembiayaan bersasar ini memberi impak yang berkesan

kepada pembangunan sektor agromakanan negara, objektif program ini digariskan

seperti berikut:

a) Menjamin keselamatan makanan melalui galakan kepada petani untuk terus
menghasilkan tanaman yang selamat dan berkualiti.

b) Meningkatkan kesinambungan Amalan Pertanian Baik (APB) melalui pertambahan
jumlah permohonan baharu dan pembaharuan pensijilan myGAP dan myOrganic.

c) Memperkukuh kelestarian ekonomi sektor agromakanan agar kekal berdaya saing
dan mampan.

d) Mengurangkan impak kenaikan kos pengeluaran hasil ladang yang boleh
menjejaskan pendapatan petani.

e) Meningkatkan ketersediaan bekalan produk myGAP dan myOrganic kepada
pengguna di pasaran tempatan.

3) PELAKSANAAN PROGRAM
Bagi memastikan program ini dilaksanakan dengan teratur dan memenuhi tujuan.
Beberapa perkara serta kriteria telah ditetapkan sebagai panduan dalam pelaksanaan
program ini. Jumlah pembiayaan yang layak dipohon adalah maksimum RM1,000 bagi
setiap penerima sijil, berdasarkan kadar RM200 bagi setiap tan metrik hasil pengeluaran
bagi tahun semasa.

4) KUMPULAN SASAR



5)

6)

7)

Pengusaha yang telah menerima pensijilan myGAP atau pensijilan myOrganic dan sijil

masih dalam tempoh sah laku, adalah layak dipertimbangkan untuk pembiayaan ini.

SYARAT PERMOHONAN

a)

¢))

Pemohon mestilah warganegara Malaysia serta berdaftar dengan Jabatan Pertanian
melalui sistem GeoTanaman.

Terbuka kepada petani individu, syarikat atau institusi dan telah memperoleh
pensijilan myGAP atau myOrganic.

Nama pada borang permohonan mesti sama dengan nama pada sijil.

Pemohon mempunyai akaun simpanan yang aktif di Agrobank. Nama pemilik akaun
hendaklah sama dengan nama pada borang permohonan.

Sijil masih sah laku pada tarikh permohonan dibuat.

Komoditi yang layak untuk dipohon adalah terhad kepada tanaman makanan yang
telah disenaraikan dalam sijil pemohon.

Jualan hasil adalah khusus untuk pasaran tempatan.

KAEDAH PERMOHONAN

a)

b)

Permohonan hendaklah menggunakan Borang Permohonan Pembiayaan Bersasar
Pengeluaran Hasil Ladang myGAP dan myOrganic Subsektor Tanaman yang
lengkap seperti di Lampiran 1 dan dihantar kepada Pejabat Pertanian Daerah
(PPD) mengikut lokasi ladang.

Pihak Jabatan hanya akan memproses permohonan yang lengkap dan layak

sahaja dan bergantung kepada peruntukan tahun semasa.

KAEDAH PEMBAYARAN

a)

Pembayaran pembiayaan akan dibuat oleh Agrobank melalui kaedah Electronic

Fund Transfer (EFT) ke akaun penerima.



